
2015 – 2016 оқу жылы
Қазақ хандығының құрылғанына 550 жыл
Тақырыбы: «Қазақ хандығының құрылғанына 550 жыл».
Мақсаты: Қазақ хандығының құрылу тарихымен таныстыру. Оқушыларды отаншылдыққа, бірлікке, ынтымаққа, елжандылыққа тәрбиелеу.

Мөлдір Айбекқызы: 
Армысыздар құрметті ұстаздар мен оқушылар. Биылғы 2015 жылдың еліміздің тарихындағы, халқымыздың тағдырындағы алатын орны ерекше. Биыл біздің мемлекетіміздің, яғни Қазақ хандығының құрылғанына 550 жыл.
Ляйля Берікболқызы: 



Қазақ халқының түрлі мемлекеттік бірлестіктерге бытырап, саяси бөлшектенуін жоюға әрекет жасап, бастарын біріктіру Жошы ұрпақтары - Керей мен Жәнібектің үлесіне тиді. 



Рухы мен тілін жанындай сүйген,
Адамдар неге санаулы?
Ұлт үшін дәуір отына күйген,
Аталар болды алаулы.
Армандай асқар,
 Жолдарға бастар,
 Ісіңнен ұрпақ от алар.
 Қалмайсың көштен,
 Шықпайсың естен,
 Тағдыры шыншыл атала
Мөлдір Айбекқызы: 
Ия, сонымен Керей мен Жәнібек бастаған 200 мың адам Жетісуға бет алды. 
Ляйля Берікболқызы: 
1465 - 1466 жылдары Керей мен Жәнібектің Батыс Жетісуды құтты мекен етіп, Шудағы Қозыбаста қазақ хандығының ұлттық туын тігіп, Орда құруы ең алдымен, көшпелі қазақтардың ел болып, еңсе көтерсек деген ынта - үмітін жүзеге асырды. Суы мол, топырағы құнарлы, жер жанаты Жетісу жері қалың қазақтың мақтанышына айналды.
Ролан:
Армысыздар осы кештің қонақтары
Халқымның ашық болсын атар таңы
«Қазақ хандығының  құрылуына 550 жыл  атты кешіміздің
Беделін көтерейік тарихтағы.
Бақытжан:
Сәлем бердік кешіміздің көрермені
Қазақтың ол аныққой өнер кені
Тарихи кешімізге қош келдіңіз
Алдарыңда болашақтың өрендері
Динара:
 Біз қазақпыз!
 Ежелден-ақ қазақ болып аталған
 Қатал болды әр күн, әр түн, атар таң.
 Күйдірсе де ызғарлы аяз, жалынды от
 Ел боп келдік, қалып қоймай қатардан
 Біз қазақ ежелден-ақ ел боп келдік,
 Ел қорғауда жасадық сан мың ерлік
 Болашақтың атар деп жарқын таңы
 Ұрпақ үшін тозақтың отын көрдік
 Қалмаққа барлық қазақ қарсы тұрды,
 Бас қосып хан мен билер ақыл құрды
 Орыс, қытай, қалмақтан аман шығар.
 Ұлт тағдырын ойлайтұғын күн туды.
 Тарихта хандық құрған Керей, Жәнібек
 Халық баға береді әділ хан деп
 Бар қазақтың алғашқы ханы болған
 Керей ханның билікте аты ерек.
 Мөлдір Айбекқызы:
Еуразияның қақ ортасында орналасып, талай халықтың көнедегі және қазіргі кездегі тарихына куә болған, тарихы солармен тағдырлас қазақ даласы, Қазақ жері, Қазақ ұлты қандай қиыншылықтарды бастан өткізбеді десеңізші.
Ляйля Берікболқызы:
Ғасырлар бойы қазақ халқы кең даласын ақ білектің күші, ақ найзаның ұшымен қолына алып жаудан қорғаған. Қазақ жерінің ұлан қайсар батырлары бостандық үшін жанын берген. «Қазақ хандығының құрылуы —  Қазақстан тарихындағы сындарлы кезең болып табылды» Нұрсұлатан Әбішұлы Назарбаев. Биылғы жыл – қалың қазақты бір жасатып тастады. Осы ерекше датаның  бүгінде маңызы зор. Бүгінгі шара Дүбірлі тойдың өз деңгейінде атап өтілуі  үшін бізідің қосқан үлесіміз болып табылады. 
Сіздердің назарларыңызға «Қазақ елі» атты  видео ролигін  ұсынамыз.
Әкежан:
Біз қазақ деген мал баққан елміз,
Бірақ ешкімге соқтықпай жай жатқан елміз.
Елімізден құт береке қашпасын деп,
Еліміздің шетін жау баспасын деп,
Найзаға үкі таққан елміз.
Басымыздан сөз асырмаған елміз.
Ділдә:
Алтай мен Атыраудың арасында,
Жетісу, Жеті өзеннің сағасында.
Бірігіп Ұлы, Орта, Кіші жүз боп,
Хандық құрды қазақ өз даласында
Шырайлым:
Түріктің бір бұтағы қазақ еді,
Қайсар мінез өр еді, ғажап еді.
Жәнібек,Керей хандар басын қосып,
Өмірге келген еді Қазақ елі.
Арайлым:
Өркендеп алға басты Қазақстан,
Бақ құсы қайта қонды қолдан ұшқан.
Қуатты, берекелі, бейбіт елмен,
Санасатын болды енді дос пен дұшпан.
Сабина:
Аманаты Абылайдың орындалды,
Әлемге қазақ елі мойындалды.
Тілі іні, дәстүрі халқымыздың,
Төрінен лайықты орын алды
Мөлдір Айбекқызы:  
Армандарды жақындатып тым алыс
Біздің жаққа келген екен жылы ағыс
Хандық құрып жеткен екен мұратқа
О, халайық ,құтты болсын қуаныш! 
Келесі кезекте «Қара жорға» биі.
Айым:
Арманы жүзеге асып бабалардың,
Рухы асқақтады даналардың.
Есімі қайта қауышты ұрпағымен ,
Нақақтан шәйіт болан ағалардың.
Ляйля Берікболқызы:
Көк аспан түсіндей желбіреп байрағы,
Бір мүдде, бір мақсат алдына қойғаны.
Көк түрік отаны бүгінгі қазақтың,
Тәуелсіз Мәңгілік ел болу арманы
Назарларыңызға елбасы Н.Ә.Назарбаевпен сұбатты ұсынамыз.
Ән «Қазақ елі осындай» - Ғазезов Бақытжан, Саматов Ролан.
Мөлдір Айбекқызы: 
Осымен қазақ хандығының құрылғанына 550 жыл мерекесіне арналған ашық тәрбие сағатымыз аяқталды. Алып бәйтеректей тамырын тереңге жайған Қазақ мемлекетінің келешегі кемел, болашағы жарқын болсын. Қош сау болыңыздар.


[image: C:\Users\User\Desktop\Ляйля с телефона\550 жыл\1421213735_217.jpg]



Сабақ кезеңдері

